
        
            
                
            
        

    
	Г. X. АНДЕРСЕН

	 

	ЯМХ ОХИН

	(Үлгэр)

	 

	“Ардын боловсролын яамны хэвлэл” Улаанбаатар хотноо 1974 онд эрхлэн хэвлүүлсэн "БАГАЧУУДДАА УНШИЖ ӨГӨӨРЭЙ" номоос авч Цогт охин тэнгэр сангийн захиалгаар Цагаан бамбарууш хэвлэлийн газарт 2020 онд цахим хэлбэрт хөрвүүлэв.

	 

	[image: Image]

	 

	ЦАХИМ НОМЫН САН: www.e-nom.mn

	 


Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Хавтасны зураг: Андерсены үлгэрүүдийн чимэг зургийг анх зурсан данийн зураач Томас Вильгельм Педерсен (1820 — 1859) -ий зурсан Ямх охин.

Хүүхэдгүй нэгэн эмэгтэй байжээ. Тэр хүн жижигхэн хүүхэдтэй болохыг ихэд хүсжээ. Тэгээд нэгэн хөгшин мэргэнд очиж

	— Би хүүхэдтэй болохыг их хүснэ. Хаанаас би түүнийг олох билээ? Та над хэлж өгөх сөн болов уу? гэхэд

	— Хэлэлгүй яах вэ! За, май! Энэ арвайн үр ав. Энэ үр бол тарианы талбайд ургаж, тахиа тэжээдэг энгийн үр биш. Чи үүнийг цэцгийн саванд тарьж юу болохыг сүүлд үз гэв.

	Тэр авгай мэргэнд 12 мөнгө өгөөд,

	— Баярлалаа! гэж хэлэв. Тэгээд нөгөө авгай гэртээ харьж цэцгийнхээ саванд арвайн үрийг тарив. Уг үрийг дөнгөж суулгамагц иш цухуйж, эрдэнэт алтан зул шиг асар гайхамшигт том цэцэг ургалаа. Нөгөө авгай,

	— Ямар гоё цэцэг вэ? гэж гоёмсог эрээн дэлүүдийг нь үнсэнэ. Түүнийг үнсэхийн хамт цоморлогийн дунд чимээ сонстон цэцэг дэлгэрэв.

	Энэ цэцэг яг алтан зулын адил агаад түүний үрийн төвд ногоон өнгөт савнаа бяцхан охин сууж байжээ.

	Тэр охин маш жижиг бөгөөд дөнгөж нэг ямхын төдий байжээ. Тэгээд тэр охиныг Ямх охин гэж нэрлэв.

	Түүнд Грекийн самрын яс өлгий нь, хөх өнгөт нил цэцгийн хөвөн дэвсгэр нь, Саргай далбаад торгон хөнжил нь болно. Тэр бээр шөнөдөө самрын ясан дотор нойрсож, өдөртөө ширээн дээр тоглоно. Нөгөө авгай ширээн дээр тавагтай ус тавин, эргэн тойрон цэцэг ургуулсан тул цэцгийн иш усанд угаагдана. Тавагтай ус Ямх охинд нуур мэт сангагдах агаад, Ямх охин энэ нуурт алтан зулаар завь хийн сэлнэ. Түүний сэлүүрийн оронд адууны цагаан үс хоёрыг хэрэглэнэ. Ямх охин гайхамшигт завиараа тавгийн нэг талаас нөгөө тал хүртэл хөвж өдрийг өнгөрөөн дуу дуулна. Түүний хоолой шиг уран эгшигт нарийн хоолойг хэн ч хэзээ ч сонсоогүй байв. Нэг шөнө Ямх охиныг унтаж байхад, онгорхой цонхоор том бөгөөд муухай нойтон мэлхий тасалгаа дотор мөлхөж орлоо. Тэр мэлхий шууд ширээн дээр үсрэн гарч саргай цэцгийн дэлбээгээр хучаад унтаж байгаа Ямх охины өлгийн зүг ширтэнэ. Нөгөө мэлхий

	— Миний хүүд гайхамшигт эхнэр болно гэж хэлээд самрын ясыг охины хамт шүүрэн авч цонхоор цэцэрлэгийн зүг харайв. Цэцэрлэгийн дунд эргийн дагуу намагтай нарийхан гол байв. Энд намгийн замагт хөгшин мэлхий, хүүгийн хамт суудаг байжээ. Хүү нь ч эх болох хөгшин мэлхийн адил ус шалбааг болсон маш муухай амьтан байв. Тэр хүү самрын ясан дахь охиныг хараад зөвхөн

	— Коакс, коакс, бреккес-ке-кекс гэж билээ.

	Хөгшин мэлхий

	— Дугуй бай чи! Сэрчихвэл энэ чинь зугтаагаад явчихна шүү. Энэ нь хун шувууны ноолуураас хөнгөн биш үү! Үүнийг голын дунд удвал цэцгийн навчин дээр суулгаж орхиё. Удвал цэцэг үүнд арал шиг тул, хаашаа юу ч болсон зугтааж чадахгүй шүү дээ. Тэгээд би та нарт намаг дотор сайхан уудам үүр засаж өгье гэлээ.

	Голын дунд удвал дэлгэрч өтгөн ногоон навчис усанд хөвнө. Хамгийн том навч нь бусдыг бодвол, эргээс алслагджээ. Хөгшин мэлхий очиж тайвнаар унтаж байсан охиныг самрын ясны хамт түүн дээр тавив. Ямх охин өглөө эрт сэрвэл эргэн тойрон ус газрын эрэг тэртээд харагдана. Өөрөө удвалын навчин дээр хөвж явах тул айн цочиж их уйлав. Хөгшин мэлхий замгийн дунд сууж, залуу бэрийн сэтгэлд зохицуулахын тул байшингаа шар удвал ба дэрсээр чимжээ. Хамаг юм бэлэн болмогц Ямх охины сууж байсан навчийн зүг хөгшин мэлхий, өөрийн муухай хүүг дагуулан, унтах өргөөндөө түүний орыг оруулахаар очив. Хөгшин мэлхий, охины өмнө очоод, усан дотор шигдэн сууж,

	— Энэ миний хүү. Чиний нөхөр болно. Чи үүний хамт замаг дотор сайн, сайхнаар амьдарна гэж хэлэхэд хүү нь, 

	— Коакс, коакс, бреккессе-кекс гэхээс өөр юу ч үл өгүүлнэ. Мэлхийнүүд, самрын ясыг аваад буцаж сэлэхэд хөгшин муухай мэлхийн дэргэд сууж, үзэшгүй бузар хүүд нь эхнэр болохыг эс хүсэгч Ямх охин ганцаараа ногоон навчин дээр үлдэж гашуудалтайгаар уйлна. Усан доогуур шумбан явсан жижигхэн загаснууд, хөгшин мэлхийнээс Ямх охинд хэлсэн үгийг сонсож, түүний хүүг үзээд бяцхан хүүхнийг үзэхээр толгой юугаа уснаас гарган ширтэнэ.

	Ямх охиныг үзсэн загаснуудад, ийм үзэсгэлэнт охин мэлхийнүүдтэй хамт амьдарна гэдэг гашуудалтай мэт бодогдоно.

	— Ер нь ийм хэрэг байж болохгүй, гэж загаснууд усны ёроолд цугларан Ямх охины сууж байгаа удвал цэцгийн ишийг мэрж таслав. Үндсээрээ тасарсан удвалын навч усны ширүүн урсгалд хөвж улам улам холдох тул мэлхийнүүд Ямх охиныг одоо барьж чадахаас өнгөрлөө. Эргийн дагуу бутны оройгоор сууж байсан жижигхэн шувууд Ямх охиныг харж,

	— Яасан гоё охин бэ гэж дуулцгаана.

	Гоёмсог цагаан эрвээхэй эргэн тойрон нисэж баясна. Жижиг охин тааламжтай санагдсан мэт, навчин дээр нь буув.

	Тэгэхэд нь Ямх охин бүсээ тайлж нэгэн үзүүрээр нь өөрийн сууж байгаа навчийг уяж, нөгөө үзүүрээр эрвээхийг оосорлосонд эрвээхэй нисэхийн хамт, навч нь улам хурдан хөвнө.

	Дэргэдүүр нь явсан хаврын цох, Ямх охиныг үзэж түүнийг авч модон дээр гарахад ногоон навчинд холбогдсон эрвээхэй түүнээс салж чадалгүй, хамт цааш хөвнө.

	Цохонд чирэгдэж модноо аваачигдсан, хөөрхий Ямх охин их л айв. Хаврын цох түүний айхыг үл тоож өндөр модноо сууж Ямх охиныг чихэрлэг цэцгийн шүүсээр хооллуулж, чи хэдий хаврын цохтой адилгүй боловч над их л тааламжтай санагдана гэж хэлэв. Энэ модноо  суусан бусад цохнууд айлчлан ирлээ. Тэд нар Ямх охиныг зулайгаас нь эхлээд өлмийг нь хүртэл ажиглан эм цохнууд сэлбүүрээ хавчина. Тэд нарын зарим нь

	— Үгүй, энэ чинь хоёрхон хөлтэй юм. Тэгэхэд зарим нь

	— Үгүй, энэ чинь сэлбүүргүй юм. Гуравдугаар нь

	— Үгүй ямар нарийхан юм, яг хүн шиг юм гэнэ.

	Цохнууд сүүлдээ

	— Энэ бол үзэсгэлэн биш, гэж бодоцгоов.

	Тэгээд Ямх охиныг авчирсан цох хүртэл голох тул дэргэдээ удаан байлгахыг хүссэнгүй хандсан зүгтээ яваг гэж бодоод түүнийг авч модноос бууж, Хамба шарилжин дээр суулгав.

	Ямх охин цэцэг дээр сууж, хаврын цохонд хүртэл гологдсон ийм муухай юм байхдаа гэж гунин гашуудаж уйлна.

	Ямх охин зуны туж ой дотор ганцаар суув. Өөртөө ногоон өвсөөр өлгий сүлжиж, бороонд норохоос болгоомжилж дэлбисийн навчин доор дүүжлэв. Тэр нь цэцгийн сайхан амтлаг бал идэж, өглөө бүр навчин дээр байдаг шүүдрийн усаар ундална. Зун өнгөрч, намар болов. Удаан хугацаат өвөл ойртов.

	Шувууд буцаж, цэцгүүд гандаад, Ямх охины бүрхүүл болж байсан том дэлбээнүүд хатаж, шарлан ганц иш болж үлдэв.

	Ямх охин хөлдөж болмооргүй тийм гоёмсог жижиг хүн агаад хамаг хувцас нь навтарч урагдсан тул хүйтэнд чичирнэ.

	Цас орж эхлэв. Бид том бөгөөд тэр охин бол ганцхан ямх тул нэг ширхэг цас Ямх охинд хүрз цас шиг байжээ.

	Тэр нь хуурай навчинд хучигдсан боловч намрын салхинд хийсэж байгаа навчсын адил чичрэн бөнжгөнөнө. Тэгээд Ямх охин ойгоос гарч өвөл суух дулаан орон эрэхээр шийдэв.

	Ямх охин сууж байсан ойгоос гараад үргэлжилсэн их тариалангийн талбайд оров. Тариагаа эрт хурааж авсан тул хөлдүү газраас тарианы богинохон хатуу ишүүд цухуйна.

	Талд, ойгоос хүйтэн учир хөөрхий амьтан улам даарна. Тэгээд Ямх охин өвсний хуурай ишээр амсар нь хучигдсан хээрийн хулганын нүхэн дээр очжээ. Хээрийн хулгана нь тогооны газар ба агуулах газраа тарианы үр хурааж баян цатгалан дулаан сайхан суудаг байжээ.

	Ямх охин хоёр хоног юу ч идээгүй учир босгын дэргэд очиж ядуу байдал үзүүлэн нэг ширхэг арвайн үр өгнө үү? гэж гуйв. Хээрийн хулгана (тэр нь үнэндээ сайн хөгшин байлаа),

	— Эвий хөөрхий наашаа ирж дулаац, манайд юм ид гэв. Ямх охин нүхэнд орж, хоол идэж дулаацав. Ямх охин хөгшин хулганад тааламжтай санагдаж,

	— Чи надтай өвөлж л дөө! Би чамайг тэжээнэ. Чи гэр сайн цэвэрлээд, над үлгэр хэлж өгч бай. Би үлгэрт дуртай гэв. Тэгээд Ямх охин хөгшин хулганын юу тушаасан бүхнийг хийж байхаар болов.

	Хулганын нүх дулаан тул их л сайхан амьдарч байв. Нэг удаа хээрийн хулгана:

	— Манайд айлчин ирнэ. Манай айлын хүн долоо хоног бүр намайг эргэхээр ирдэг юм. Тэр их баян. Надаас хол илүү сайхан суудаг юм. Тэр нь газар дор том байшинд суухаас гадна, их гайхамшигт сайхан хар хилэн дээлтэй юм. Охин чи түүний эхнэр бол л доо, түүнтэй амьдрахад сайхан шүү. Ганцхан өө нь сохор тул чамайг үзэхгүй биз, гэвч яах вэ? Чи өөрийнхөө мэддэг үлгэрээс сайныг шилж хэлнэ биз гэв.

	Тэр айлын амьтан нь сохор номин тул Ямх охин түүний эхнэр болохыг бүр ч хүссэнгүй. Удсан ч үгүй сохор номин хээрийн хулганынд айлчлан ирлээ. Тэр нь ихэмсэг баян бөгөөд эрдэмтэй юм. Хачин сайхан хилэн дээл өмсжээ. Түүний байшин нь хээрийн хулганын байшингаас хорь дахин их агаад олон том тасалгаа, урт сайхан хонгилтой юм. Гэвч хаашаа ч харсан наран үл үзэгдэнэ. Сохор номин нарыг үл тэсвэрлэх тул гэгээ гэрэл бүхий өнгөтэй юмыг ч үзэж чадахгүй.

	Ямх охин ихэмсэг зочинд хоёр дуу дуулж өгөв. Сохор номинд тэдгээр дуу тааламжтай санагдсан тул түүнд дурлав. Гэвч ноён сохор номин томоотой хээнцэр тул нэг ч үг хэлсэнгүй. Сохор номин өөрийн гэрээс, хээрийн хулганын нүх хүртэл газар нүх ухаж. Ямх охин хөгшин хулгана хоёрыг түүгээр зугаалахыг урилаа.

	Сохор номин нэгэн ялзарсан юмыг амандаа зууж, түрүүлэх бөгөөд энэ нь харанхуйн дунд лаа шиг асаад өргөн хонгилыг гийгүүлнэ.

	Сохор номин зам зуур зогсож,

	— Энд нэг шувуу байна. Та нар бүү ай. Үхсэн юм гэнэ.

	А тэгээд сохор номин өргөн хоншоороороо газарт хатгаж нүх гарган газар дор өдрийн гэгээ тусгасанд Ямх охин үхсэн хараацай хэвтэхийг харлаа. Энэ бол өд сөдтэй, хошуутай ёстой шувуу байв. Өвлийн эхэнд саяхан үхсэн бололтой сохор номины нүх нь дээрээсээ ухагдсан байв. Үхсэн шувууны далавч нь биедээ нягт наалдаж толгой ба хөл нь өднийхөө дунд хучигджээ. Хөөрхий, хар хүйтнээс үхсэн байх гэж Ямх охин өрөвдмөөр санагдана. Шувууд түүнд бүхэл зундаа сайхан дуу дуулж байсан тул тэднийг ихэд хайрлана. Гэвч нөгөө сохор номин өөрийн богинохон савраар харцагыг түлхэж,

	— Битгий ай! Энэ дахин исгэрэхгүй. Ер нь би тийм исгэрэгч болж төрөхийг хүсэхгүй. Эд бол исгэрэхээс өөр юу ч мэдэхгүй. Өвөл болоход өлсгөлөн ба хүйтнээс үхнэ. Одоо миний хүүхэд бол хүйтэн өвлөөс айхгүй гэж хэлэхэд хээрийн хулгана,

	— Тийм, тийм исгэрсний ашиг юу байх вэ. Исгэрээд дулаацах биш, дуулаад цадах биш гэнэ.

	Ямх охин дуугүй байснаа, хулгана, сохор номин хоёрыг цааш эргэмэгц шувуун тийш бөхийж өд сөдийг хөдөлгөн аньсан нүдийг нь үнсэв. Охин «Энэ бол зуны туж гайхамшигтай дуулсан харцага ч байж болно. Хонгор шувуу минь чи над хэчнээн баясгаланг төрүүлсэн билээ» гэж бодлоо.

	Сохор номин адарт гарсан нүхээ бөглөж, хөгшин хулгана, Ямх охин хоёрыг гэртээ аваачив.

	Шөнө нойр хүрсэнгүй тул Ямх охин унтаж чадсангүй. Шөнө орноосоо босоод хуурай өвсөөр хивс нэхэж газар доорх нөгөө замаар явж хивсээрээ үхсэн шувууг бүтээв. Ямх охин сүүлд хулганын нүхнээс зөөлөн хөвд авчирч үхсэн шувууг эвтэйхэн хэвтэж байг гээд ор дэвсгэр засаж өглөө.

	Ямх охин,

	— Баяртай! Хонгор харцага минь баяртай! Наран хүчтэй халааж модод ногоорон байсан зун цагт чиний тийм гайхамшигтай сайхан дуулж өгч байсанд чинь баярлав гэлээ. Тэр нь толгойгоо шувууны цээжнээ тонгойлговол цээж дотор нь ямархан юм түг түг дуугарахыг сонсож айв. Энэ нь шувууны зүрх цохилж байжээ. Энэ шувуу бүр үхсэн биш бээрээд байснаа дулаацаж амь орж байв. Өөртэйгөө жишвэл аварга том шувууны дэргэд Ямх охин айн чичирнэ. Гэвч Ямх охин зориг гаргаж хивсээр шувууг чанга боож, хурднаа гүйж яваад өөрийн хучиж байсан навчийг авчран шувууны толгойг боов. Дараагийн шөнө Ямх охин аяархан нөгөө шувуун тийш очлоо. Хараацай амьд болсон бөгөөд хүч тамир юу ч үгүй, охиныг харахаараа арай гэж нүдээ онгойлгоно. Лаа дэнгүй болохоор Ямх охин түүний өмнө нэгэн хэсэг ялзархай юм барьж гэрэл гарган зогсоно. Тэр том харцага:

	— Бяцхан охин минь! Чамд баярлалаа! Би их дулаацлаа! Удалгүй эдгэж нарнаа ниснэ гэхэд,

	— Хүүе одоо их хүйтэн цас орж байна. Чи өөрийн дулаан орондоо үлд. Би чамайг арчилж байя гэж Ямх охин хэлээд цэцгийн дэлбээнд ус хийж хэдэн ширхэг арвайн үртэй авчирч өглөө. Хараацай идэж уусны дараа хэрхэн сондуулд далавчаа гэмтээгээд бусдын хамт дулаан орноо нисэж чадаагүйгээ охинд хэлэв. Өвөл болж хүйтэнд газар унасан байв. Түүнээс хойш юу ч болсныг хараацай мэдээгүй ба ингэж газар доор ирснээ ч мэдэхгүй байлаа. Хараацай өвлийн туж газар доор байж, Ямх охин түүнийг арчилж байлаа. Шувуу хайрладаггүй тул хээрийн хулгана, сохор номин хоёрын аль нь ч үүнийг мэдсэнгүй.

	Хавар болж наран халаах үед хараацайг нисгэхийн тулд Ямх охин сохор номины газарт гаргасан нүхийг онгойлгов.

	Хараацай охиныг хамт явахыг бодож байгаа үгүйн тухай асууж хэрэв хүсвэл, нуруун дээрээ суулгаад, ногоон ойд нисэн одъё гэв. Гэвч Ямх охин, түүнгүй бол хөгшин хулганад уйтгартай болох тул, хээрийн хөгшин хулганыг өрөвдөнө. Тэгээд Ямх охин хараацайд:

	— Үгүй би чамтай нисэж чадахгүй гэхэд хараацай,

	— Баяртай! Хонгор охин минь баяртай! гэж шивнээд чөлөөтэйгөөр нисэж одлоо. Шувууг их хайрлагч Ямх охин түүний хойноос харж хоёр нүдний нь нулимс тунаран ирлээ.

	Хараацай,

	— Тви-вить, тви-вить гэж исгэрсээр ногоон ойд нуугдан далд оров. Ямх охин хулганын нүхэнд хэвээр үлдэв. Одоо Ямх охин их л базаахгүй амьдрах агаад наранд огт гардаггүй ба хээрийн хулганын нүхийг тойрон өндөр ургац ургасан нь Ямх охинд битүү ширэнгэ ой шиг юм. Нэг удаа хөгшин сохор номин Ямх охинд ирсэнд Хөгшин хулгана:

	— Чи одоо сүй бэлэг бэлдэх хэрэгтэй. Чамд юм бүхнийг хүрэлцээтэй болгохын тулд ихэмсэг ноёнд эхнэр болгон өгнө гэлээ. Ямх охин өдөржин юм нэхэх хэрэгтэй болов. Хөгшин хулгана дөрвөн аалз хөлслөн авч оготнын нүхнээ өдөр шөнөгүй сууж юм нэхэх болов.

	Тарган сохор номин үдэш болгон ирж удалгүй зун төгсөж наран шарахаа больж, газар зөөлрөн чийгтэх тухай донгосдог болов. Тэр үед хурим хийнэ гэв. Гэвч хөгшин, тарган сохор номины эхнэр болохыг үл хүсэх Ямх охин үргэлж уйтгарлан гашуудаж уйлах боллоо. Өглөө наран гарах ба үдэш наран шингэх болгонд хулганын нүхний амсар дээр Ямх охин гардаг байлаа.

	Заримдаа салхи тарианы толгойг хийсгэх завсраа хөх цэнхэр огторгуйг ширтэн харж амждаг юм. Ямх охин «Тэнд ямар сайхан юм. Яасан гэрэлтэй юм. Чөлөөтэй байх сайхан аа» гэж санан шувуу харагдахгүйг бодоход алс хол ногоон ойд явчихсанаас зайлшгүй. Намар болов. Ямх охин сүй бэлгийн юм бэлэн болов. Хээрийн хулгана Ямх охинд,

	— Дөрвөн долоо хоноод чиний хуримыг хийнэ гэв. Гэвч Ямх охин уйтгарт сохор номины эхнэр болохыг хүсэхгүй гэдгээ хэлэв. Хөгшин хулгана,

	— Тэнэг минь чи битгий зөрч! Үгүй бол би чамайг цагаан шүдээрээ тасчиж орхино шүү. Сохор номин чамд юу нь тусгүй байна. Түүнд байгаа шиг сайхан хар хилэн дээл чандаганд хүртэл үгүй шүү дээ. Зоорь нь хоосон биш. Ийм эрийг тэнгэр бурхнаас заяахаас биш хаанаас олох вэ.

	Тэгээд хурим хийх өдөр болж сохор номин эхнэрээ авахаар ирэв. Одоо Ямх охин газрын гүнд сохор номины нүхэнд очиж суух бөгөөд Сохор номин түүнийг огт гаргахгүй тул дахин нарыг огт үзэхгүй болно. Гэрэлт нарнаас бүрмөсөн салахад хөөрхий Ямх охинд хүнд байлгүй яах вэ. Тэгээд Ямх охин эцсийн удаа нарыг ширтэхээр гарлаа. Тариа хураагдсан агаад нүцгэн талбайд хатаж хоцорсон тарианы ишүүд гозойн харагдана. Охин хулганын нүхнээс зайтай газар очиж гараа наран тийш сунган,

	— Баяртай! Нар минь баяртай! гээд бас жижигхэн улаан цэцгийг харж түүнийг үнсэн:

	— Хайрт цэцэг чи, хэрэв хараацайг үзвэл миний өмнөөс мэндийг нь мэдээрэй гэв. Гэтэл түүний толгой дээгүүр,

	— Тви-вить, Тви-вить гэх дуу сонстов.

	Ямх охин толгойгоо өргөж түүний дэргэдүүр нисэн яваа хараацайг үзлээ. Хараацай ч Ямх охиныг харж баярлав. Ямх охин уйлан байж, тарган сохор номиныг дагаж түүнтэй суун дахин нарыг үзэхгүйгээр газрын гүнд орохыг хүсэхгүй гэдгээ хараацайд хэлсэнд хараацай:

	— Хүйтэн өвөл эхлэв. Би дулаан газар очихоор алс хол явна. Надтай хамт явна уу? Миний нуруун дээр суу. Бүсээрээ сайн уяарай. Хоёулаа гайт муу сохор номиноос зугтаан, наран гэрэлтэй үргэлж зунаараа байж өнгийн цэцэг дэлгэрэх цэнхэр тэнгисийн зүг ниснэ. Охин минь хоёулаа хамт нисье. Намайг хүйтэн харанхуй нүхнээ хөлдөөд хэвтэж байхад чи миний амийг аварсан биш үү? гэхэд

	— Тэгье! Тэгье! Би чамтай хамт нисье гэж Ямх охин хэлэв. Тэр нь хараацайн нуруун дээр сууж хөлөө шувууны сүүлийн зүг жийж, бүсээрээ хамгийн том өднөөс нь холбов. Хараацай сум мэт шуугин цасаар хучигдсан өндөр уул, цэнхэр тэнгис, битүү шугуйн дээгүүр нисэв. Хүйтэнд даарсан Ямх охин өдийн дунд шургаж өөрсдийн нисэн яваа газрын гуа үзэсгэлэнг харж сэтгэлээ баясгахаар зөвхөн толгойгоо ил гаргажээ.

	Дулаан газар ирлээ! Тэнд наран улам гэрэлтэй агаад огторгуй маш уудам тэртээ хол үелсэн хайсны дунд амтат жимс ногоорон ургана. Ойн дунд амтат жүрж, нимбэг ургаж, гоё сайхан үнэр  ханхалж, замаар жижигхэн хүүхдүүд гүйлдэн эрээн эрвээхэйтэй хөөцөлдөх боловч хараацай цааш ниссээр байна. Өнгөт ногоон ойгоор хүрээлэгдсэн үзэсгэлэнт цэнхэр нуурын дэргэд тосон цагаан гантигаар хийсэн том сайхан орд байна.

	Үзэсгэлэн гоё баганыг жимсний цэцэрлэг хучиж өндөр дээврийн доор шувуудын үүр байх агаад энэ үүрүүдийн нэгэнд өнөө хараацай суудаг байлаа. Хараацай,

	— Энэ миний гэр. Чи тэр доор очиж хамгийн сайхан цэцгийг сонгож ав. Тэнд чи их сайхан амьдрах болно гэв.

	Ямх охин баярлан шагширна. Тэртээ доор хэсэг гантиг хэвтэх бөгөөд энэ бол нэгэн баганын орой эвдэрснээс унаж гурван хэсэг хуваагдсан нь юм.

	Гантигуудын дунд том цагаан цэцэг ургасан байх бөгөөд өнөө хараацай түүний өргөн дэлбээ дээр охиныг суулгав.

	Ямар сонин юм! Цэцгийн дунд шил шиг гялгархан жижиг, цагаан хүн сууна. Түүний нуруунд жижиг далавч хөдөлж толгой дээр нь титэмт малгай алтан өнгөөр гялалзана.

	Тэр хүн манай Ямх охиноос томгүй бөгөөд энэ нь жижиг хүмүүсийн ван байжээ.

	Хараацай ойртон нисэж очиход тэр хүн, их л айжээ. Тэр нь хумсны харын чинээ байхад хараацай бол аварга том байлгүй яах вэ. Гэвч тэр хүн Ямх охиныг харж баярлав. Тэр энэ насандаа ийм үзэсгэлэнт охиныг үзээгүй бөгөөд мэхийн ёсолж нэрийг асуув. Охин,

	— Ямх охин гэж хариулсанд тэр хүн,

	— Хайрт Ямх охин чи миний эхнэр болохгүй юү гэв.

	Тэгээд Ямх охин дороо зөвшөөрөв. Энэ үед цэцэг бүхнээс жижиг хүмүүс цувран ирж Ямх охинд бэлэг өглөө.

	Хамгийн нандин бэлэг нь тэмээлзгэнийн өд шиг гялалзсан сайхан далавч байв. Түүнийг Ямх охины нуруунд уявал тэр нь нэгэн цэцгээс нөгөө цэцэг хүртэл нисэж чадах болов.

	Энэ бүхэн бол баяр баясгалан юм. Нөгөө хараацай дээрх үүрдээ сууж, чадлын хэрээр дуулна. Жижиг хүмүүсийн орноо тэд нар өвлийн туж аялгуут дуу дуулж хавар болоход сэрүүн орноо нутаг буцахаар бэлдэнэ. Нөгөө хараацай,

	— Баяртай! Баяртай! гэж шивгэнэсээр тэндээс гарч Данийн нутгийн дулаан хязгаараас нислээ. Тэнд айлын цонхон дээр түүний жижиг үүр байх бөгөөд түүндээ орж хүмүүст сайхан үлгэр хэлдэг байв. Тэр нэгэн хүн, хараацайгаас Ямх охины тухай сонссоноос бид бүхэн энэ түүхийг мэддэг болов.

	 

	Төгсөв.

	B. Маяковский. Ямар мэргэжилтэй больё доо?

	C. Михалков. Сэргийлэгч ах Стёпа

	К. Чуковский. Айболит доктор

	В. Катаев. Долоон дэлбээт цэцэг

	A. Гайдар. Чук Гек хоёр

	B. Осеев. Эмгэн

	A. Барто. Өөрөө асгагчийн бяцхан түүх

	B. Гауф. Бяцхан Мук

	 

	ГЭРИЙН ТЭЖЭЭМЭЛ, ЗЭРЛЭГ АН АМЬТАД БА ШУВУУНЫ ТУХАЙ

	 

	6 настай хүүхдэд

	Д. Цэвэгмид. Туулай

	П. Хорлоо. Ишигний тухай үлгэр

	Д. Даржаа. Хамгийн хэцүү нь юу вэ?

	Л. Түдэв. Морьтой танилцсан минь

	Ц. Ням-Осор. Туулайн бүжин

	O. Цэндсүрэн. Анчин баавгай хоёр

	М. Чимид. Анчин ба бүргэд

	Ж. Дашдорж. Хоёр хурга

	Д. Дамбийжанцан. Бяцхан бамбарууш

	Ц. Оюун. Бүтэлгүй торой

	Т. Жамьянсүрэн. Хархан найз

	Т. Жамьянсүрэн. Муур ээжийн зөвлөсөн нь

	P. Ядмаа. Царцаа тэмээлзгэнэ хоёр

	3. Чимид. Дэгдээхий

	Н. Пүрвээ. Тугал

	Д. Содномдорж. Ямаачин хүүгийн үлгэр

	Ж. Дашдорж. Бор шувуу

	Ж. Дашдондог. Алагтуу

	К. Д. Ушинский. Үнэг ба ямаа

	М. Горький. Бор шувууны ангаахай

	К. Чуковский. Харилцуур

	С. Михалков. Гурван торой

	С. Маршак. Муурын байшин

	В. Сутеев. Янз янзын дугуйнууд

	Н. Дилакторская. Долоон дэгдээхий

	Р. Киплинг. Зааны тугал

	 

	7 настай хүүхдэд

	Д. Нацагдорж. Аль нь хөөрхөн бэ?

	Ч. Лхамсүрэн. Хөхөө юу гэж донгодов?

	С. Буяннэмэх. Тоншуул доктор

	Т. Юмсүрэн. Эврээ гээсэн ишигний үлгэр

	Т. Жамьянсүрэн. Унаганы зүс

	Г. Сэсмээ. Дууны сайхан уянга

	Г. Сэсмээ. Усны шувуухай

	Л. Түдэв. Тарвагатай танилцсан минь

	Р. Ядмаа. Үймээз

	Ч. Лувсандэндэв. Бөөр алаг тугал

	К. Д. Ушинский. Хөөрхөн хөхөө

	К. Д. Ушинский. Тагтаа

	К. Д. Ушинский. Тариачин ба баавгай хоёрын үлгэр

	Л. Н. Толстой. Үнэг чоно хоёр.

	С. Маршак. Бяцхан цамхаг

	М. Пришвин. Зараа

	В. Бианки. Алины нь хошуу илүү вэ?

	Г. Скребицкий. Алтан хараацай

	З. Мошковская. Янзагахан төрлөө

	3. Мошковская. Гудамжийн хөдөлгөөн мэддэггүй эр хонины тухай

	В. Сутеев. Энэ ямар галуу вэ?

	Ш. Перро. Гуталт муур

	Р. Киплинг. Тэмээ яагаад бөхтэй болсон бэ?

	 

	БАЙГАЛЬ, ЦАГ УЛИРЛЫН ТУХАЙ

	 

	6 настай хүүхдэд

	Б. Доржсүрэн. Дөрвөн улирал

	Ж. Дашдорж. Тариа

	Р. Ядмаа. Түрүүчийн цас

	Р. Ядмаа. Өвөл

	Д. Маам. Өвөл

	Б. Доржсүрэн. Сүлд мод

	Т. Жамьянсүрэн. Цасан өвгөн

	Ж. Дашдондог. Хаврын дуу

	Ж. Дашдондог. Жижигхэн гол

	Д. Маам. Зун

	 

	7 настай хүүхдэд

	Т. Жамьянсүрэн. Бороо, бороо ороорой

	С. Эрдэнэчулуун. Анхны цас 

	Д. Содномдорж. Сүлд модоо тойроод

	Б. Алтангэрэл. Маргааш, дараа, сүүлд, хожим, хойтон

	В. Лифшиц. Ой

	Б. Доржсүрэн. Хүүхэд, цэцэг

	 

	СУРАГЧ БОЛОХ САЙХАН

	 

	Ч. Лхамсүрэн. Бяцхан сурагч

	Д. Содномдорж. Норовын намтар

	Г. Даваацэрэн. Найм хүрлээ

	Д. Шагдарсүрэн. Анхны алхам 

	Н. Банзрагч. Тунгалаг

	Б. Доржсүрэн. Баяртай

	Л. Н. Толстой. Филипок

	С. Маршак. Есдүгээр сарын нэгэн

	А. Барто. Анхны хичээл

	А. Барто. Нэгдүгээр ангийн сурагч боллоо

	А. Барто. Сургуульд

	А. Прейсен. Арвын дотор тоолж чаддаг ишигний тухай

	 

	АРДЫН АМАН ЗОХИОЛ

	 

	6 настай хүүхдэд

	Цуутын цагаагч гүүний цолмон цоохор унага (монгол ардын үлгэр)

	Долоон настай хүүгийн тухай үлгэр (монгол ардын үлгэр)

	Нөхөрлөлийн үлгэр (монгол ардын үлгэр)

	Хулан, хэрээ, чоно гурав (монгол ардын үлгэр)

	Ш. Перро. Хуруун чинээ хүү ....

	М. Булатов. Ямаа сууцаа яаж барьсан бэ?

	Э. Распэ. Сохор гахай

	Муур, үнэг (орос ардын үлгэр)

	Хөхөө (ненец үлгэр)

	Муур азарган тахиа хоёрын үлгэр (орос ардын үлгэр)

	Царцаа шоргоолж хоёр (гүрж ардын үлгэр)

	 

	7 настай хүүхдэд

	Өнчин цагаан ботго (монгол ардын үлгэрээс)

	Эвтэй дөрвөн амьтан (Монгол ардын үлгэрээс)

	Эрхий мэргэн (монгол ардын үлгэр)

	Хоёр сайн морь (Монгол ардын үлгэр)

	Худгийн сохор мэлхийн тухай үлгэр (монгол ардын үлгэр)

	Г. X. Андерсен. Ямх охин

	Э. Распэ. Гүрвэл арслан хоёрын хооронд

	Мэлхий дагина (орос ардын үлгэр)

	Бяцхан аалз Энэнзи (баруун африкийн үлгэрээс)

	 

	 


“Ардын боловсролын яамны хэвлэл” Улаанбаатар хотноо 1974 онд эрхлэн хэвлүүлсэн " БАГАЧУУДДАА УНШИЖ ӨГӨӨРЭЙ" номын Хэвлэн нийтлэлийн мэдээлэл:

	 

	БАГАЧУУДДАА УНШИЖ ӨГӨӨРЭЙ

	(Сургуулийн өмнөх насны ахлах, сургуульд бэлтгэх бүлгийн хүүхдэд зориулсан уран зохиолын түүвэр)

	 

	II ДЭВТЭР

	 

	БНМАУ

	АРДЫН БОЛОВСРОЛЫН ЯАМНЫ ХЭВЛЭЛ

	УЛААНБААТАР

	1974

	 

	Энэ номд цэцэрлэгийн ахлах, сургуульд бэлтгэх бүлгийн хүүхдэд уншиж, ярьж тайлбарлах, цээжлүүлэх зохиолуудыг цэцэрлэгийн хичээлийн программ (1964 он) ба цэцэрлэгийн хичээл хүмүүжлийн туршилт программыг үндэслэн эмхэтгэв.

	Энэхүү эмхэтгэлийг цэцэрлэгийн багш нарыг бэлтгэх сургуулийн сурагчид, цэцэрлэгийн хүмүүжүүлэгч нар болон эцэг эхчүүдэд зориулсан бөгөөд уг номыг хэрхэн яаж ашиглах заах тухай 1972 онд Ардын Боловсролын Яамнаас хэвлүүлэн гаргасан «Багачууддаа уншиж өгөөрэй» гэдэг номд тодорхой бичсэн билээ.

	Тайлбар: 

	* — ээр тэмдэглэснийг цээжлүүлнэ.

	Δ — аар тэмдэглэснийг уншиж өгнө.

	֍ — ээр тэмдэглэснийг ярьж өгнө.

	 

	 

	Эмхэтгэсэн Д. Нонна

	 

	Уран сайхны редактор Д. Батсуурь

	Техник редактор Л. Сандагдорж

	Хянагч Г. Агиймаа, Т. Мөнхсүх, М. Долгор

	 

	А—53953. 

	Өрөлтөд 1974—2—12-нд 

	Хэвлэлд 1974—4—20-нд шилжүүлж

	8600 ширхэг хэвлэв. 

	Цаасны хэмжээ 70X90/16. 

	Х.х 20,25. Х.н.х 23,69. Т.х 20,12

	Х.г. № 49/73. 

	За № 53

	 

	Ардын боловсролын яам. 

	Улаанбаатар, Барилгачдын талбай, 15.

	 

	Д. Сүхбаатарын нэрэмжит хэвлэлийн комбинатад хэвлэв. 

	Д. Сүхбаатарын талбай. 2.

